
ՀԻՄՆԱՎՈՐՈՒՄ
«Հայաստանի Հանրապետության 2023 թվականի պետական բյուջեի մասին օրենքում» վերաբաշխում, փոփոխություններ և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության  կառավարության որոշման նախագծի ընդունման վերաբերյալ

1. Իրավական ակտի ընդունման անհրաժեշտությունը 
Ներկայացվող նախագծի նպատակը Հայաստանի Հանրապետության կառավարության 2023 թվականի հոկտեմբերի 3-ի N 1675-Լ որոշմամբ (այսուհետ՝ որոշում)  հաստատված միջոցառման շրջանակներում 2023 թվականի սեպտեմբերի 19-ից Ադրբեջանի կողմից Լեռնային Ղարաբաղի դեմ սանձազերծված ռազմական գործողությունների հետևանքով հաշվառված բռնի տեղահանվածներին միանվագ դրամական սոցիալական աջակցության շարունակականությունն ապահովելու համար անհրաժեշտ ֆինանսական միջոցների տրամադրումն է:

1.1. Կարգավորման հարաբերությունների ներկա վիճակը և առկա խնդիրները
Որոշմամբ հաստատված 2023 թվականի սեպտեմբերի 19-ից Ադրբեջանի կողմից Լեռնային Ղարաբաղի դեմ սանձազերծված ռազմական գործողությունների հետևանքով հաշվառված բռնի տեղահանվածներին միանվագ դրամական սոցիալական աջակցության միջոցառման նպատակը 2023 թվականի սեպտեմբերի 19-ից Ադրբեջանի կողմից Լեռնային Ղարաբաղի դեմ սանձազերծված ռազմական գործողությունների հետևանքով բռնի տեղահանված և 2023 թվականի սեպտեմբերի սեպտեմբերի 24-ի ժամը 12։00-ից հետո Հայաստանի Հանրապետության ներքին գործերի նախարարության միգրացիայի և քաղաքացիության ծառայության կողմից հաշվառված բռնի տեղահանվածներին (այսուհետ՝ շահառուներ) միանվագ դրամական սոցիալական աջակցություն տրամադրելն է: 
Որոշման շրջանակներում միանվագ դրամական սոցիալական աջակցության տրամադրումը ֆինանսավորելու նպատակով արդեն իսկ ընդունվել են ՀՀ կառավարության 05.10.2023 N 1677-Ն, 17.10.2023 N 1767-Ն և 02.11.2023 N 1902-Ն որոշումները, որով միջոցառման իրականացման համար Հայաստանի Հանրապետության 2023 թվականի պետական բյուջեով նախատեսված Կառավարության պահուստային ֆոնդից հատկացվել է 8.0 մլրդ դրամ, 2.0 մլրդ դրամ և 420 մլն դրամ (տվյալ պահի դրությամբ առաջիկա վճարման ցուցակը ֆինանսավորելու համար): Սակայն, այդ գումարները բավարար չեն արդեն իսկ մշակված տվյալներով միջոցառման բոլոր շահառուներին աջակցություն տրամադրելու համար:
Ներկայումս մշակվել է 4119 անձի տվյալ, որոնք պետք է ներառվեն վճարման ցուցակ:

1.2. Առկա խնդրի առաջարկվող լուծումը 
Հաշվի առնելով վերը նշվածը՝ առաջարկվում է ընդունել ներկայացվող նախագիծը: 

2. Կարգավորման առարկան 
Ներկայացված նախագծով առաջարկվում է որոշմամբ հաստատված միջոցառումը ֆինանսավորելու նպատակով Հայաստանի Հանրապետության 2023 թվականի պետական բյուջեով նախատեսված ֆինանսական միջոցներից հատկացնել ևս 500 մլն դրամ, շուրջ 5000 շահառուներին 100 000 դրամ միանվագ դրամական աջակցություն տրամադրելու համար:  
Հարկ է նկատի ունենալ, որ որոշման N 1 հավելվածի 3-րդ կետի համաձայն՝ սոցիալական աջակցությունը տրամադրվում է միանվագ դրամական աջակցության ձևով՝ յուրաքանչյուր շահառուի համար 100 000 դրամ: 
Միաժամանակ, Հայաստանի Հանրապետության կառավարության 2023 թվականի հոկտեմբերի 26-ի N 1858-Լ որոշմամբ փոփոխություններ և լրացումներ են կատարվել որոշման մեջ: 
Մասնավորապես, Առողջապահության նախարարությանը հանձնարարվել է տրամադրել Լեռնային Ղարաբաղի բժշկական կազմակերպությունների կողմից ուղեգրված և 2022 թվականի դեկտեմբերի 1-ից մինչև 2023 թվականի սեպտեմբերի 19-ն ընկած որևէ ժամանակահատվածում Հայաստանի Հանրապետությունում հիվանդանոցային ձևով (պայմաններում) բուժված (ներառյալ հիվանդանոցային ձևով ախտորոշիչ հետազոտությունները և վերականգնողական բուժումը) անձանց տվյալները, իսկ Կրթության, գիտության, մշակույթի և սպորտի նախարարությանը՝ տրամադրել ուսումնամարզական կամ այլ միջոցառումներին մասնակցելու նպատակով Լեռնային Ղարաբաղից Հայաստանի Հանրապետություն տեղափոխված և 2022 թվականի դեկտեմբերի 12-ի դրությամբ Հայաստանի Հանրապետությունում գտնվող՝ Լեռնային Ղարաբաղի բարձրագույն, միջին մասնագիտական և հանրակրթական ուսումնական հաստատություններում սովորող, ինչպես նաև 2022 թվականի դեկտեմբերի 12-ից հետո Լեռնային Ղարաբաղից Հայաստանի Հանրապետություն ուսման նպատակով տեղափոխված անձանց տվյալները: 
Շարունակվում է միանվագ դրամական աջակցության տրամադրումը նաև բանկային հաշիվների վերաբերյալ Կենտրոնական բանկից ստացված տվյալների հիման վրա։
Արդեն իսկ մշակված տվյալներով նախատեսվում է համապատասխան ֆինանսական միջոցների հայտ ներկայացնել ևս 4119 շահառուին միանվագ դրամական աջակցություն տրամադրելու համար՝ 411.9 մլն դրամ (4119 շահառու x 100000 դրամ):
Բացի այդ, ընթացքի մեջ են Կրթության, գիտության, մշակույթի և սպորտի նախարարության կողմից տրամադրված ցուցակների հիման վրա միանվագ դրամական աջակցության ցուցակների ձևավորման աշխատանքները: Նախատեսվում է, որ 800-900 անձի տվյալ կներառվի ցուցակներ։
Այսինքն՝ պահանջվող գումարի չափը կազմում է 500 մլն դրամ, որն առաջարկվում է հատկացնել սույն նախագծով՝ Հայաստանի Հանրապետության 2023 թվականի պետական բյուջեով նախատեսված ֆինանսական միջոցներից: 

3. Իրավական ակտի կիրառման դեպքում ակնկալվող արդյունքը 
[bookmark: _GoBack]Նախագիծն ընդունվելու դեպքում 2023 թվականի սեպտեմբերի 19-ից Ադրբեջանի կողմից Լեռնային Ղարաբաղի դեմ սանձազերծված ռազմական գործողությունների հետևանքով հաշվառված բռնի տեղահանվածներին միանվագ դրամական սոցիալական աջակցության միջոցառման շրջանակներում շահառուներին սոցիալական աջակցություն տրամադրելու համար Հայաստանի Հանրապետության 2023 թվականի պետական բյուջեով նախատեսված ֆինանսական միջոցներից կիրականացվեն ֆինանսական միջոցների հատկացումը: 

4. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն» 
 «Հայաստանի Հանրապետության 2023 թվականի պետական բյուջեի ամսին օչրենքում» վերաբաշխում, փոփոխություններ և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը չի բխում է ռազմավարական փաստաթղթերից՝ դրանով ապահովվում է որոշման 2-րդ կետի 1-ին ենթակետով Հայաստանի Հանրապետության աշխատանքի և սոցիալական հարցերի նախարարին տրված հանձնարարականի կատարումը:

